
GOUVÈNÈ CUOMO PREZANTE PWOJÈ PILÓT $25 MILYON DOLA POU SIPÓTE 

PWOGRAM PRE-MATÈNÈL POU TIMOUN YO KI GEN LAJ 3 ZAN 
 
Gouvènè Andrew M. Cuomo jodia te prezante pwopozisyon l pou elaji pwogram pre-
matènèl pou timoun yo ki gen laj 3 zan nan kominote yo ki gen plis bezwen nan Eta. 
Gouvènè Cuomo ap angaje $25 milyon pou finanse pwogram pilòt sa a, gen plis pase 
250 distri lekòl ki pral kalifye pou aplike. Yo prevwa plis pase 5,000 plas pral disponib 
pou timoun laj 3 zan yo toupatou nan eta atravè pwogram sa a. Ou ka wè prezantasyon 
jodia la. 
 
“Opòtinite ansèyman bonè ka gen yon enpak fòmidab sou reyalizasyon yon timoun nan 
lavi – alafwa pandan ane fòmasyon yo ak nan lontèm lan,” Gouvènè Cuomo te deklare. 
“Lè nou finanse pre-matènèl pou timoun laj twazan yo nan kominote yo ki gen plis 
bezwen, nou ka kòmanse redwi eka nan reyisit la epi mete elèv sa yo sou chemen siksè 
nan yon laj ki menm pi piti.” 
 
Eka reyisit la kòmanse nan yon laj bonè – daprè Strateji pou Timoun, lè timoun yo rive 
nan laj twazan, sila yo ki grandi nan klas fanmi pwofesyonèl yo gen vokabilè apeprè 
1,116 mo; sila yo ki leve nan klas fanmi kap traay gen vokabilè apeprè 749 mo; e sa yo 
ki leve nan fanmi ki nan pwogram asistans piblik gen vokabilè apeprè 525 mo.  
 
Ansèyman bonè ka konble eka nan reyisit epi bay benefis non sèlman nan etap pi bonè 
nan lavi a men egalman nan lontèm lan. Daprè Enstiti Nasyonal pou Rechèch 
Edikasyon Bonè, timoun yo ki patisipe nan bon jan kalite pwogram edikasyon anfans 
gen yon pi bon nòt nan tès mantal jiska laj 21 ane, plis siksè nan egzamen akademik 
nan toulède matematik ak lekti e yo gen plis chans pou ale nan yon kolèj katran epi 
travay pou bon salè. Rechèch nan newo-syans endike ke 85 pousan nan devlopman 
sèvo a fèt nan laj twazan e 90 pousan rive ant nesans ak laj senkan, daprè Sant 
Inivèsite Harvard pou Devlopman Timoun. 
 
Pwogram pilòt pre-matènèl 3-zan bati sou angajman istorik Gouvènè a pou finanse 
edikasyon bonè. Bidjè Egzekitif 2015-16 la gen ladan finansman pou dezyèm ane yon 
envestisman senkan $1.5 milya dola pou jounen konplè pwogram pre-matènèl toupatou 
nan Eta. Eta depanse aktyèlman plis pase $750 milyon dola chak ane nan pre-matènèl 
laj 4-ane, sipòte edikasyon 116,000 timoun toupatou nan Eta. 

Nou dwe atenn timoun nou yo ki gen plis nesesite nan fenèt devlopman enpòtan sa – 
pandan yo jèn. Benefis edikasyon bonè a pral ede menm elèv nou yo ki pi jèn pou yo 
atenn pi gwo potansyèl yo. Pi bonè nan lavi yon timoun ka patisipe nan bon jan kalite 
pwogram, sistèm edikasyon eta ka travay pi byen pou asire opòtinite pou tout moun. 

